
PAUNAWA NG MGA PANUKALA NA PAGBOBOTOHAN 
 
 
ANG PAUNAWA AY IBINIBIGAY SA PAMAMAGITAN NITO na sa Espesyal na Munisipal na 
Eleksyon na gaganapin sa Lungsod ng Chula Vista sa Martes, Nobyembre 4, 2014, pagbobotohan 
ang sumusunod na mga panukala: 
 
PROPOSISYON A  
 

Dapat bang susugan ang mga tadhana ng Konstitusyon ng Lungsod na nauukol sa 
pangongontrata sa mga gawaing-bayan at pangkalahatang layunin para palitan ang mga 
ispesipikong pamamaraan ng pangongontrata ng higit na pangkalahatang pamamaraan ng 
pangongontrata na papairalin sa pamamagitan ng ordinansa, kasama ang rekisito para sa 
paligsahan ng alok, ang pag-aproba ng Konseho ng Lungsod sa higit na malalaking kontrata 
at sa iba pang pinakamahusay na paggawa, at ang rekisito na ang anumang eksepsyon sa 
karaniwang paggawa sa paligsahang pagbili ay dapat aprobahan sa pamamagitan ng boto ng 
4/5 ng mga miyembro ng Konseho ng Lungsod na may pasiya ng pakinabang sa bayan?  

 
PROPOSISYON B  
 

Dapat bang susugan ang Konstitusyon ng Lungsod para sa dahilan na, kung mabakante ang 
isang puwesto sa Konseho ng Lungsod at ito’y may natitirang pang takdang panahon ng 
panunungkulan na mahigit sa 12 buwan at mas kaunti sa 25 buwan, maaaring maglagay ang 
Konseho ng manunungkulan sa bakanteng puwesto sa pamamagitan ng paghirang o ng 
pagtawag ng espesyal na eleksyon; at sa gayon, sa anumang espesyal na eleksyon para 
maglagay ng manunungkulan sa bakanteng puwesto, ang kandidatong tatanggap ng mahigit 
sa 50% ng mga boto ay ituturing na nanalo na wala nang kakailanganin na run-off?      

 
Ang buong teksto ng bawat proposisyon ay naka-file sa Tanggapan ng Clerk ng Lungsod, sa 276 
Fourth Avenue, Chula Vista, CA, at online sa www.chulavistaca.gov (sa ilalim ng City 
Clerk/Elections).  Ang mga pangangatwiran na sang-ayon sa at na kontra sa mga proposisyon na 
binabanggit sa itaas ay kailangang mai-file sa Clerk ng Lungsod bago mag-5:00 ng hapon sa Agosto 
20, 2014, at ang takdang panahon para sa pagrerebyu ng publiko ay Agosto 21 – Agosto 30, 2014.  
Kapag nakatanggap ng mga tuwirang pangangatwiran, makikipagpalitan ang Clerk ng Lungsod ng 
mga pangangatwiran sa mga may-akda mula sa bawat panig para sa paghahanda ng mga sagot, na 
dapat mai-file bago mag-5:00 ng hapon sa Agosto 28, 2014, at ang takdang panahon para sa 
pagrerebyu ng publiko sa mga sagot sa pangangatwiran ng kabilang panig ay Agosto 29, 2014 
hanggang Setyembre 8, 2014. 
 
Ang mga presinto ng botohan ay mananatiling bukas mula 7:00 ng umaga hanggang 8:00 ng gabi. 

 
 /s/ Donna Norris, CMC, Klerk ng Lungsod 
 Lungsod ng Chula Vista 

Pinetsahan noong Agosto 12, 2014 

http://www.chulavistaca.gov/�

